
				এই পাতাটির মুদ্রণ সংশোধন করা প্রয়োজন। 
বাবুর জন্যে একটা কিছু ঠিক করে দাও । “নিশীথবাবু তো সেকেণ্ড ক্লাশ এম-এ ’ ‘কত সেকেণ্ড ক্লাশ এম-এ প্রফেসরি করছে, থার্ড ক্লাশ এম-এদের ভিতর প্রিন্সিপাল আগছেন’, মোহিত বললে । ‘নিশীথবাবু তো সেকেণ্ড ক্লাশ এম-এ’, বললেন প্রফেসর । এর চেয়ে বেশি কিছু বলার মিছে পুনরুক্তির ভিতর গেলেন না তিনি । তারপর প্রফেসর উঠে দাড়ালেন । কিন্তু নৃপেনও তো সেকেণ্ড ক্লাশ ছিল, তাকে তুমি কী করে ঢেকিলে কলেজে ?’ ‘আমি ঢুকিয়েছি ? নৃপেনকে তে মিসেস কেসি কাজ ঠিক করে দিয়েছিলেন গভর্নমেন্ট কলেজে । নৃপেন মিসেস কেসিকে তো সেকালের পট ও অবন ঠাকুর আর তার স্কুল বাদ দিয়ে আধুনিক বাংলা ছবির পটল-চের পীঠস্থানে ঢুকিয়ে দিয়েছে, ফলে তিনি ঢুকিয়ে দিলেন বড় কলেজে নৃপেনকে । ‘সে কলেজের কাজ যখন গেল নৃপেনের, তখন তো মিসেস চলে গেছেন ভারতবর্ষ থেকে । নৃপেনকে আর-একটা গভর্নমেণ্ট কলেজে ঢুকিয়েছিল কে ?’ প্রফেসর একটা ঢেকুর তুলে বললেন, সেটা নিজের চেষ্ট'-তদ্বিরে জোগাড় করে নিয়েছে নৃপেন '. ‘নিজের তদ্বিরের জোরেই ঢোকে সকলে’, মোহিত বিমুগ্ধ হয়ে বললে, “যদি ঘোষ সাহেবের সঙ্গে চুক্তি করা থাকে। কী হবে নাকি চুক্তি আমাদের সঙ্গে ?’
কিসের চুক্তি ?
‘নৃপেনের সঙ্গে যা হয়েছিল’— প্রফেসর স্পষ্ট শান্ত মেজাজে বললেন, ‘ভাইস চ্যান্সেলারের সঙ্গে দেখা করুক নয়ন দত্ত |’
‘আর নিশীথবাবু ?
‘নিশীথবাবু তো সেকেণ্ড ক্লাশ এম-এ ’ ‘তুমিও তো সেকেণ্ড ক্লাশ এম-এ, মরীয়া হয়ে বললেন মোহিতা । "নিশীথবাবু তো সেকেণ্ড ক্লাশ এম-এ, প্রফেসর একটু কঁধি নাচিয়ে হেসে নিজের ঘরের ভিতরে ঢুকে গেলেন ।

